
गश्त के दौरान नशा करते दो युवक गिरफ्तार
समर न्यूज, राहुल शर्मा | लुधियाना : थाना लाडोवाल के जांच अधिकारी 
मनजीत सिंह ने बताया कि गश्त के दौरान मुखबिर खास से सूचना मिली थी 
कि पांच डेरा की ओर जाते कच्चे रास्ते पर दो युवक बैठकर नशा कर रहे हैं। 
सूचना के आधार पर पुलिस मौके पर पहुंची और दोनों युवकों को काबू कर 
लिया। तलाशी के दौरान आरोपियों से ₹10 का नोट, सिल्वर पन्नी और एक 
लाइटर बरामद हुआ। पुलिस ने दोनों के खिलाफ एनडीपीएस एक्ट के तहत 
मामला दर्ज कर उन्हें गिरफ्तार कर लिया है। आरोपियों की पहचान रमेश 
कुमार पुत्र सोहन सिंह और मनिंदर सिंह पुत्र सतनाम सिंह, निवासी बोंकर 
डोगरा के रूप में हुई है।

नशा करता युवक काबू, सामान बरामद
समर न्यूज, राहुल शर्मा | लुधियाना : दूसरे मामले में थाना क्षेत्र के जांच 
अधिकारी हरदीप सिंह ने बताया कि गश्त के दौरान मुखबिर खास से सूचना 
मिली कि खेड़ा बेट को जाते रास्ते पर एक युवक नशा कर रहा है। पुलिस 
टीम ने मौके पर पहुंचकर प्लॉट में बैठे युवक को काबू किया। तलाशी के 
दौरान आरोपी से ₹10 का नोट, पन्नी और एक लाइटर बरामद हुआ। आरोपी 
की पहचान परमिंदर सिंह पुत्र भजन सिंह, निवासी परसिया, जालंधर के रूप 
में हुई है। पुलिस ने उसे गिरफ्तार कर आगे की कार्रवाई शुरू कर दी है।

अपराधियों को पनाह देने के आरोप में चार काबू
समर न्यूज, राहुल शर्मा | लुधियाना : थाना सलेम टाबरी के अधीन पड़ते 
दाना मंडी शेड के पास से सीआईए पुलिस ने चार आरोपियों को गिरफ्तार 
किया है। जांच अधिकारी राजेश कुमार ने बताया कि आरोपियों पर अपराधी 
किस्म के लोगों को अपने घर में पनाह देने और रात में ठहराने के आरोप 
हैं। पुलिस के अनुसार अपराधी अजय सिंह पुत्र कमल सिंह, जिस पर 
कई आपराधिक मामले दर्ज हैं, अक्सर आरोपियों कमल सिंह, अर्जुन सिंह, 
बांकेलाल और सत्यनारायण के घर ठहरता था। पुलिस ने सभी को गिरफ्तार 
कर मामला दर्ज कर आगे की कार्रवाई शुरू कर दी है।

पार्क के बाहर नशा करते पांच युवक गिरफ्तार
समर न्यूज, राहुल शर्मा | लुधियाना : थाना सलेम टाबरी के जांच अधिकारी 
कश्मीर सिंह ने बताया कि मुखबिर खास से सूचना मिली थी कि पीरू बंदा  
पार्क के बाहर पांच युवक नशे का सेवन कर रहे हैं। पुलिस टीम ने मौके पर 
पहुंचकर पांचों युवकों को काबू किया। तलाशी के दौरान आरोपियों से दो 
लाइटर, पन्नी और ₹10 के दो नोट बरामद हुए। गिरफ्तार किए गए युवकों की 
पहचान सनी पुत्र जसपाल, बंटी पुत्र ज्वाला सिंह, ललित पुत्र जगदीश कुमार, 
निर्मल पुत्र स्व. सखी चंद और रवि पुत्र स्व. बुटाराम के रूप में हुई है। सभी 
के खिलाफ कार्रवाई जारी है।

शराब की 24 बोतलों के साथ दो गिरफ्तार
समर न्यूज, राहुल शर्मा | लुधियाना : दरेसी क्षेत्र में भारत पेट्रोल पंप के 
पीछे पुरानी सब्जी मंडी के पास सीआईए पुलिस ने अवैध शराब बेचते दो 
आरोपियों को गिरफ्तार किया है। जांच अधिकारी निर्मल सिंह ने बताया कि 
सूचना के आधार पर कार्रवाई करते हुए मौके से 24 बोतल डॉलर मार्क शराब 
बरामद की गई। आरोपियों की पहचान सरोज पासवान पुत्र चरित्र पासवान 
और अजय स्वामी पुत्र सती भोर, निवासी पीरू बंदा के रूप में हुई है। पुलिस 
ने दोनों को गिरफ्तार कर आगे की कार्रवाई शुरू कर दी है।

अमृतसर के लिए श्रद्धालुओं की बस रवाना
समर न्यूज | लुधियाना : विधायक दलजीत सिंह ग्रेवाल भोला के नेतृत्व 
में वार्ड नंबर 3 के नूरां वाला रोड से श्रद्धालुओं की बस अमृतसर के लिए 
रवाना की गई। यह यात्रा मुख्यमंत्री तीर्थ यात्रा योजना के अंतर्गत आयोजित 
की गई, जिसके दौरान श्रद्धालु श्री हरिमंदर साहिब, श्री दुर्गियाणा मंदिर और 
श्री राम तीर्थ के दर्शन करेंगे। 

डी-एडिक्शन सेंटर में सुविधाएं बढ़ाने के दिए निर्देशनिर्देश

मुस्कान ने दिल्ली में रिपब्लिक डे 
कैंप में किया कॉलेज का नाम रोशन

थाने के बाहर फूटा 
परिजनों का गुस्सा 

एसोसिएशन न ेप्रशासन 
को दिया मागं पत्रतरनप्रीत सिंह सोंध ने खन्ना के मीट 

मार्केट में नशा छोड़ने की अपील की

GBP रोज़वुड में श्री राधा कृष्ण 
मंदिर का स्थापना दिवस मनाया

सांसद कार्तिकेय ने ई-स्पोर्ट्स को 
आधिकारिक दर्जा देने की मांग की

समर न्यूज | मोहाली

आम आदमी पार्टी के राष्ट्रीय 
संयोजक अरविंद केजरीवाल, 
पंजाब प्रभारी मनीष सिसोदिया और 
मुख्यमंत्री भगवंत मान के निर्देशों पर 
पंजाब शिक्षा क्रांति के तहत मोहाली 
क्षेत्र के सरकारी स्कूलों में अध्यापक-
अभिभावक मिलनी कार्यक्रम 
आयोजित किया गया। स्कूल ऑफ 
एमिनेंस फेज-11, बाकरपुर और 
कुंभड़ा स्थित सरकारी स्कूलों में 
हल्का को-ऑर्डिनेटर एडवोकेट 
गगनदीप कौर की मौजूदगी में बड़ी 
संख्या में अभिभावकों ने भाग लिया। 
एडवोकेट गगनदीप कौर ने कहा 
कि पंजाब सरकार के शिक्षा सुधारों 
के चलते राज्य को देश में नंबर 
एक स्थान मिला है और अब तक 
79,263 विद्यार्थी प्राइवेट स्कूल 
छोड़कर सरकारी स्कूलों में दाखिला 
ले चुके हैं। उन्होंने बताया कि 2022 
से अब तक 10,900 कक्षों का 
निर्माण व नवीनीकरण किया गया है।

अध्यापक-अभिभावक 
मिलनी कार्यक्रम का 
आयोजन

राहुल शर्मा | लुधियाना
समर न्यूज 

लुधियाना पुलिस कमिश्नर स्वपन 
शर्मा के नेतृत्व में ऑपरेशन प्रहार 
2.0 के तहत बुधवार को शहर की 
सब्जी मंडी में व्यापक स्तर पर 
औचक चेकिंग अभियान चलाया 
गया। इस कार्रवाई का मकसद मंडी 
में बढ़ रही अवैध गतिविधियों, 
चोरी, मारपीट, नशाखोरी और 
अवैध वसूली पर लगाम लगाना था। 
अभियान के दौरान मंडी में आने-
जाने वाले सभी छोटे-बड़े वाहनों की 
गहन जांच की गई।
दोपहर के समय पुलिस ने सब्जी मंडी 
में पूरी तरह मोर्चा संभाल लिया। इस 
विशेष अभियान में विभिन्न थानों के 
एसएचओ, एडीसीपी, एसीपी और 
इंस्पेक्टर स्तर के अधिकारी मौके पर 
मौजूद रहे। पुलिस कर्मचारियों ने न 
केवल वाहनों की चेकिंग की, बल्कि 

मंडी में लगने वाली फड़ियों, रेहड़ियों 
और वहां काम कर रहे व्यक्तियों 
की भी जांच की। कई लोगों के 
आपराधिक रिकॉर्ड की भी पड़ताल 
की गई, जिससे मंडी में हड़कंप की 
स्थिति बनी रही।
{मंडी भाईचारे ने उठाए गंभीर 
मुद्दे: चेकिंग के दौरान सब्जी 
मंडी भाईचारा फ्रूट यूनियन के 
पदाधिकारी पुलिस कमिश्नर स्वपन 
शर्मा से मुलाकात करने पहुंचे। इस 
प्रतिनिधिमंडल में मंडी प्रधान मंडी 
राजन अवल, अमित अवल, शंकर 
सिडाना, चरणजीत सिंह, पंकज 
मालिक, जनरल सेक्रेटरी गुरप्रीत 
सिंह गोनू, गुरविंदर सिंह मंगा, चीफ 
सरप्रस्त राजू मालिक, कुशल सिंह, 
हरमिंदर पाल सिंह, रोबिन चावला 
और लक्की चावला शामिल रहे।
भाईचारे ने पुलिस कमिश्नर के 
सामने मंडी से जुड़ी कई समस्याएं 
रखीं। उन्होंने बताया कि मंडी में 

अवैध वसूली की शिकायतें लगातार 
बढ़ रही हैं। इसके अलावा मंडी 
में बने कई चोर रास्तों के कारण 
असामाजिक तत्वों का आना-जाना 
बना रहता है। यूनियन ने मांग की 
कि इन चोर रास्तों को बंद कर 
केवल मेन गेटों से ही वाहनों की एंट्री 
करवाई जाए।
साथ ही मेन रास्तों पर लगने वाली 

अवैध फड़ियों को हटाने की मांग 
की गई, क्योंकि इनके कारण मंडी 
में दिनभर भीषण ट्रैफिक जाम लगा 
रहता है। भाईचारे ने यह भी बताया 
कि मंडी के अंदर आए दिन चोरी, 
मारपीट और झगड़े की घटनाएं 
हो रही हैं। रात के समय मंडी में 
नशेड़ियों का घूमना भी एक बड़ी 
समस्या बन चुका है, जिस पर तुरंत 

सख्त कार्रवाई की जरूरत है।
{मारपीट पीड़ित परिवार ने 
मांगा इंसाफ: चेकिंग के दौरान 
बीते दिनों मंडी में हुई मारपीट के 
मामले में पीड़ित पक्ष के परिजन 
कमल वधवा और अजय वधवा 
भी पुलिस कमिश्नर से मिले। उन्होंने 
पूरे घटनाक्रम की जानकारी देते हुए 
पुलिस से निष्पक्ष जांच और सख्त 
कार्रवाई की मांग की।
{मंडी अधिकारियों को लगाई 
फटकार: पुलिस कमिश्नर 
स्वपन शर्मा ने मंडी प्रशासन के 
अधिकारियों को मौके पर बुलाकर 
कड़ी फटकार लगाई। उन्होंने मंडी के 
अकाउंटेंट दीपक सिंगला से बंद पड़े 
सीसीटीवी कैमरों को लेकर सवाल 
किए और जल्द इन्हें चालू करने के 
निर्देश दिए। कमिश्नर ने आदेश दिया 
कि मंडी में मौजूद सभी चोर रास्तों 
को तुरंत बंद किया जाए और फल-
सब्जी की गाड़ियों का पूरा रिकॉर्ड 

मेंटेन किया जाए। इसके साथ ही 
आढ़तियों को आ रही समस्याओं का 
शीघ्र समाधान करने के निर्देश भी 
दिए गए।
{पुलिस देख गेटों से गायब हुए 
ठेकेदार के कर्मचारी
पुलिस की सख्त कार्रवाई को देखते 
हुए मंडी के गेटों पर पर्ची काटने 
वाले ठेकेदारों के कर्मचारी अचानक 
गायब हो गए। इसके बाद पुलिस 
ने खुद गेटों पर खड़े होकर हर 
वाहन को रोककर चेकिंग की और 
दस्तावेजों की जांच की।
{पुलिस कमिश्नर का भरोसा
पुलिस कमिश्नर स्वपन शर्मा ने 
मंडी भाईचारे को भरोसा दिलाया कि 
उनकी सभी शिकायतों पर जल्द ठोस 
कार्रवाई की जाएगी। उन्होंने कहा कि 
मंडी की सुरक्षा को ध्यान में रखते 
हुए सुबह और शाम मुख्य रास्तों पर 
पीसीआर दस्ते द्वारा नियमित चेकिंग 
करवाई जाएगी।

लुधियाना की सब्जी मंडी में पुलिस का बड़ा 
एक्शन, हर वाहन और फड़ी की हुई जांच

सीजेएम ने  डी-एडिक्शन सेंटर का किया निरीक्षण

समर न्यूज ब्रीफ

समर न्यूज | पंचकूला

अजय कुमार, चीफ ज्यूडिशियल 
मजिस्ट्रेट-कम-सेक्रेटरी, डिस्ट्रिक्ट 
लीगल सर्विसेज़ अथॉरिटी 
(डीएलएसए), पंचकूला, ने 
सेक्टर-6 सिविल हॉस्पिटल, 
पंचकूला में बने डी-एडिक्शन सेंटर 
का औचक निरीक्षण किया। इसका 
मकसद सेंटर में भर्ती मरीजों के 
कामकाज, सुविधाओं और उनकी 
भलाई के लिए किए जा रहे कार्यों 
की समीक्षा करना था।  डी-एडिक्शन 
सेंटर में तैनात मेडिकल ऑफिसर 
डॉ. मनोज ने चीफ ज्यूडिशियल 
मजिस्ट्रेट को सेंटर के पूरे कामकाज 
के बारे में जानकारी दी। उन्होंने 
बताया कि डी-एडिक्शन सेंटर में 
अभी 24 बेड हैं; लेकिन, इलाज 
और रिहैबिलिटेशन चाहने वाले 
मरीजों की संख्या बहुत ज़्यादा 
है, जिससे मौजूद इंफ्रास्ट्रक्चर पर 
दबाव पड़ रहा है।
स्थिति को गंभीरता से लेते हुए, 

श्री अजय कुमार ने मरीजों की 
बढ़ती संख्या को देखते हुए सेंटर 
में सुविधाओं को मज़बूत करने की 
ज़रूरत पर ज़ोर दिया। उन्होंने चीफ 
मेडिकल ऑफिसर (सीईएमओ), 
पंचकूला को और बेड उपलब्ध 
कराने के लिए तुरंत और ज़रूरी 
कदम उठाने का निर्देश दिया ताकि 
कोई भी मरीज़ समय पर इलाज और 
देखभाल से वंचित न रहे। उन्होंने 
ज़ोर देकर कहा कि नशा छुड़ाना 
और रिहैबिलिटेशन समाज की 
भलाई के लिए बहुत ज़रूरी हैं और 

इसके लिए सही इंफ्रास्ट्रक्चर और 
इंसानी ध्यान की ज़रूरत है।
सीजीएम ने सेंटर में भर्ती हर मरीज़ 
से  बात की और उनकी सेहत, 
इलाज, खाने, साफ़-सफ़ाई और 
रहने की पूरी हालत के बारे में 
जानकारी ली । उन्होंने मरीज़ों को 
हिम्मत दी कि वे पक्के इरादे से ठीक 
होने का अपना सफ़र जारी रखें और 
उन्हें लीगल सर्विस अथॉरिटी और 
स्वास्थ्य विभाग से हर संभव मदद 
का भरोसा दिलाया। अजय कुमार 
ने सेंटर में रखे अटेंडेंस रजिस्टर 
और दूसरे रिकॉर्ड/रजिस्टर को भी 
अच्छी तरह से चेक किया ताकि 
सही डॉक्यूमेंटेशन और काम करने 
में ट्रांसपेरेंसी सुनिश्चित हो सके। 
उन्होंने संबंधित स्टाफ़ को सभी 
रजिस्टर रेगुलर और सही तरीके से, 
तय नियमों के हिसाब से रखने का 
निर्देश दिया।
निरीक्षण के दौरान, सीजीएम ने 
स्टाफ़ को डी-एडिक्शन सेंटर के 
सभी वार्ड, वॉशरूम और कॉमन 

एरिया में सही सफ़ाई और हाइजीन 
सुनिश्चित करने का निर्देश दिया। 
उन्होंने इस बात पर ज़ोर दिया कि नशे 
की लत का इलाज करा रहे मरीज़ों 
की रिकवरी और रिहैबिलिटेशन में 
सफ़ाई और हेल्दी माहौल का बहुत 
बड़ा योगदान होता है। सीजीएम 
ने पाया कि डी-एडिक्शन सेंटर 
का काम ठीक चल रहा था और 
ज़्यादातर सुविधाओं का ठीक से 
रखरखाव किया जा रहा था। उन्होंने 
कम रिसोर्स के बावजूद मरीज़ों की 
देखभाल के लिए मेडिकल और 
सपोर्टिंग स्टाफ़ के समर्पण भाव 
की तारीफ़ की। यह दौरा डिस्ट्रिक्ट 
लीगल सर्विसेज़ अथॉरिटी, पंचकूला 
के सक्रिय और संवेदनशील 
दृष्टिकोण को दर्शाता है, जिसका 
उद्देश्य समाज के कमज़ोर तबके 
के लोगों के अधिकारों, सम्मान 
और भलाई की रक्षा करना तथा यह 
सुनिश्चित करना है कि वेलफेयर 
इंस्टीट्यूशन बड़े जनहित में प्रभावी 
ढंग से कार्य करें।

समर न्यूज | लुधियाना

गवर्नमेंट कॉलेज फॉर गर्ल्स, 
लुधियाना की स्नातक द्वितीय वर्ष 
की एनएसएस वॉलंटियर मुस्कान 
ने 1 से 30 जनवरी 2026 तक 
नई दिल्ली में आयोजित नेशनल 
सर्विस स्कीम रिपब्लिक डे कैंप में 
भाग लेकर संस्थान को गौरवान्वित 
किया। यह कैंप मिनिस्ट्री ऑफ 
यूथ अफेयर्स एंड स्पोर्ट्स द्वारा 
आयोजित किया गया था। 
मुस्कान ने पहले पंजाब 
यूनिवर्सिटी, चंडीगढ़, गुरु काशी 
यूनिवर्सिटी, बठिंडा और चितकारा 
यूनिवर्सिटी में हुए विभिन्न स्तरों के 
कैंप क्वालिफाई कर यह उपलब्धि 
हासिल की। कैंप के दौरान 

उन्होंने अकादमिक, सांस्कृतिक 
और सेवा गतिविधियों में सक्रिय 
भागीदारी निभाई तथा कर्तव्य पथ 
पर थीमैटिक प्रेज़ेंटेशन के जरिए 
देशभक्ति और नागरिक जिम्मेदारी 
का संदेश दिया। वापसी पर कॉलेज 
प्रिंसिपल सुमन लता, एनएसएस 
प्रोग्राम ऑफिसर्स और वरिष्ठ 
फैकल्टी ने उन्हें सम्मानित करते 
हुए इस उपलब्धि को कॉलेज और 
एनएसएस यूनिट के लिए बड़ी 
सफलता बताया।

समर न्यूज | लुधियाना

कसाबाद इलाके में 9 साल के बच्चे की 
हत्या के मामले ने पुलिस प्रशासन की 
कार्यशैली पर गंभीर सवाल खड़े कर 
दिए हैं। मृतक के परिजनों ने थाने के 
बाहर जोरदार प्रदर्शन करते हुए पुलिस 
के खिलाफ नारेबाजी की। परिजनों का 
आरोप है कि पुलिस ने शुरुआती तीन 
दिन तक उन्हें गुमराह किया और मीडिया 
में मामला आने के बाद ही कार्रवाई शुरू 
की। उन्होंने दावा किया कि ASI हरदेव 
सिंह ने थाने में उनके साथ मारपीट की। 
परिजनों का कहना है कि समय पर 
कार्रवाई होती तो बच्चा बच सकता था। 
वहीं, ACP नॉर्थ कीकर सिंह ने मारपीट 
के आरोपों से इनकार करते हुए कहा कि 
पुलिस गंभीरता से जांच कर रही है और 
आरोपी जल्द गिरफ्तार होंगे।

समर न्यूज | लुधियाना

लुधियाना न्यूज़पेपर सप्लायर्स 
एसोसिएशन ने अखबार वितरकों 
पर हो रहे हमलों को लेकर 
गंभीर चिता जताते हुए प्रशासन 
को दिया मांग पत्र। एसोसिएशन 
ने बताया कि हाल ही में दो 
अखबार वितरकों पर हमले हुए 
एक से लूटपाट कर उसे गंभीर 
हालत में आईसीयू पहुंचाया गया, 
जबकि दूसरे का पैर तोड़कर 
नकदी व वाहन छीन लिया 
गया। एसोसिएशन ने प्रशासन 
से संवेदनशील इलाकों में गश्त 
बढ़ाने, आरोपियों की जल्द 
गिरफ्तारी और अखबार वितरकों 
की सुरक्षा के लिए ठोस कदम 
उठाने की मांग की है।

समर न्यूज | खन्ना

ऑपरेशन परहार–2 के तहत खन्ना 
के नशा हॉटस्पॉट माने जाने वाले 
मीट मार्केट इलाके को गोद लेकर उसे 
पूरी तरह नशा-मुक्त बनाने की मुहिम 
शुरू की गई। इस अवसर पर पंजाब 
के कैबिनेट मंत्री तरनप्रीत सिंह सोंध 
ने स्थानीय परिवारों से सीधा संवाद 
कर नशा छोड़ने की अपील की और 
सरकार की ओर से हरसंभव मदद 
का भरोसा दिलाया। उन्होंने कहा 
कि महिलाओं को सेल्फ-हेल्प ग्रुप 
से जोड़ा जाएगा, बच्चों को स्कूलों 
में दाखिल कराया जाएगा, सफाई-
हरियाली बढ़ाई जाएगी और रोजगार 
के अवसर उपलब्ध कराए जाएंगे 
ताकि क्षेत्र को बदनामी से निकालकर 

विकास की राह पर लाया जा सके। 
एसएसपी डॉ. दरपन आह्लूवालिया ने 
लोगों को विश्वास दिलाया कि पुलिस 
केवल कानूनी कार्रवाई तक सीमित 
नहीं रहेगी, बल्कि नशा पीड़ितों के 
इलाज और पुनर्वास पर भी जोर 
दिया जाएगा। उन्होंने अभिभावकों से 
बच्चों की शिक्षा सुनिश्चित करने का 
आह्वान किया। कार्यक्रम में एसडीएम 
स्वाती टिवाणा सहित पुलिस-
प्रशासन के कई वरिष्ठ अधिकारी 
मौजूद रहे। 

जसबीर सिंह | डेराबस्सी
समर न्यूज 

GBP रोज़वुड, डेराबस्सी में स्थित 
श्री राधा कृष्ण मंदिर में मंदिर कमेटी 
द्वारा 9वां स्थापना दिवस बड़ी श्रद्धा 
और धार्मिक उत्साह के साथ मनाया 
गया। समारोह की शुरुआत सुबह 
हवन-पूजा से हुई, जिसमें पंडितों 
द्वारा वैदिक मंत्रों का जाप किया गया 
और सभी भक्तों ने प्रसाद चढ़ाकर 
लोगों की भलाई के लिए प्रार्थना की।
इसके बाद, सोसायटी के कीर्तन 
मंडलों द्वारा भव्य भजन और कीर्तन 
का आयोजन किया गया। पूरा मंदिर 
परिसर “राधे-राधे” और “हरे कृष्ण” 

के जाप से गूंज उठा। भक्तों ने 
भजनों पर नाचते-गाते राधा-कृष्ण 
का गुणगान किया, जिससे माहौल 
पूरी तरह भक्तिमय हो गया।
मंदिर कमेटी के चेयरमैन और 
सदस्यों ने कहा कि स्थापना दिवस 
का मकसद संगत को धर्म, सेवा 
और भाईचारे के सिद्धांतों से जोड़ना 
है। उन्होंने कहा कि मंदिर लगातार 
सामाजिक और आध्यात्मिक 
गतिविधियों के ज़रिए इलाके में 
भाईचारे और सहयोग की भावना 
को मज़बूत कर रहा है। कार्यक्रम के 
आखिर में लगातार लंगर सेवा का 
आयोजन किया गया, जिसमें बड़ी 
संख्या में संगत ने हिस्सा लिया।

समर न्यूज | पंचकूला

राज्यसभा में ज़ीरो ऑवर के दौरान 
सांसद कार्तिकेय शर्मा ने मंगलवार 

को सरकार से 
ई-स्पोर्ट्स को 
आधिकारिक खेल 
का दर्जा देने और 
ऑनलाइन गेमिंग 

के लिए एक व्यापक नियामक ढांचा 
तैयार करने की मांग की। उन्होंने 
कहा कि यह विषय केवल मनोरंजन 
से जुड़ा नहीं है, बल्कि युवा रोजगार, 
डिजिटल अर्थव्यवस्था और बच्चों 
की सुरक्षा से सीधे तौर पर जुड़ा 
हुआ है। इलेक्ट्रॉनिक गेमिंग को 
“संभावनाओं और जोखिमों से भरा 
डिजिटल फ्रंटियर” बताते हुए शर्मा ने 
कहा कि भारत की ऑरेंज इकोनॉमी 
अब कोई हाशिये का क्षेत्र नहीं रही 
है। भारत की क्रिएटिव इकोनॉमी 
का वर्तमान आकार लगभग 30 
अरब अमेरिकी डॉलर है और यह 
देश की करीब 8 प्रतिशत कार्यशील 
आबादी को रोज़गार प्रदान कर रही 

है। यह क्षेत्र सरकार के 1 ट्रिलियन 
डॉलर डिजिटल अर्थव्यवस्था के 
लक्ष्य का एक अहम आधार बन 
चुका है। उन्होंने बताया कि भारत 
आज दुनिया का सबसे बड़ा गेमिंग 
ऑडियंस है, जहाँ 50 करोड़ से 
अधिक अमेच्योर गेमर्स और लाखों 
प्रोफेशनल खिलाड़ी मौजूद हैं। भारत 
का गेमिंग बाज़ार, जिसकी मौजूदा 
वैल्यू 3.7 अरब अमेरिकी डॉलर है, 
के 2030 तक 10 अरब अमेरिकी 
डॉलर तक पहुँचने का अनुमान है। 
इसके साथ ही एवीजीसी सेक्टर 
में 2030 तक लगभग 20 लाख 
कुशल पेशेवरों की आवश्यकता 
होगी। इन आंकड़ों का हवाला देते हुए 
शर्मा ने कहा कि इस तेज़ी से बढ़ते 
क्षेत्र को संरचित दिशा देने के लिए 
ई-स्पोर्ट्स को आधिकारिक खेल का 
दर्जा दिया जाना आवश्यक है। इससे 
प्रोफेशनल लीग्स, मान्यता प्राप्त 
प्रतियोगिताएँ और संगठित प्रशिक्षण 
तंत्र विकसित होंगे तथा युवाओं के 
लिए वैध और सम्मानजनक करियर 
विकल्प तैयार होंगे।

सीसीटीवी और चोर रास्तों को लेकर मंडी प्रशासन को पुलिस कमिश्नर स्वपन शर्मा की कड़ी फटकार

समर न्यूज | मोहाली

स्वास्थ्य एवं परिवार कल्याण 
विभाग की निदेशक डॉ. हितिंदर कौर 
ने मंगलवार को जिला अस्पताल 
मोहाली का दौरा कर मुख्यमंत्री 
स्वास्थ्य योजना के क्रियान्वयन की 
प्रगति का जायजा लिया। इस दौरान 
उन्होंने अधिकारियों को निर्देश दिए 
कि 10 लाख रुपये तक के मुफ्त 
कैशलेस इलाज के लिए बनाए 
जा रहे स्वास्थ्य बीमा कार्ड के 
पंजीकरण और कार्ड जारी करने की 
प्रक्रिया को और अधिक तेज किया 
जाए, ताकि आम जनता को समय 
पर इस महत्वपूर्ण स्वास्थ्य सुविधा 
का लाभ मिल सके।
डॉ. हितिंदर कौर ने अस्पताल 
में मरीज पंजीकरण व्यवस्था, 
लाभार्थियों के सत्यापन तंत्र तथा 

योजना से संबंधित अंतर-विभागीय 
समन्वय की विस्तार से समीक्षा की। 
उन्होंने योजना के तहत मरीजों के 
दाखिले और अस्पताल में मरीजों 
की आवक से जुड़ी जानकारी भी 
ली। उन्होंने कहा कि पंजाब सरकार 
द्वारा शुरू की गई यह योजना आम 

लोगों के लिए बेहद लाभकारी है 
और यह सुनिश्चित किया जाए कि 
कार्ड बनवाने के दौरान किसी भी 
लाभार्थी को परेशानी का सामना न 
करना पड़े। उन्होंने एम्स मोहाली 
और जिला अस्पताल मोहाली के 
बीच बेहतर तालमेल की सराहना 

करते हुए कहा कि इस तरह की बड़ी 
स्वास्थ्य बीमा योजनाओं के प्रभावी 
क्रियान्वयन के लिए विभागों के बीच 
समन्वय अत्यंत आवश्यक है। डॉ. 
हितिंदर कौर ने कहा कि इस योजना 
के प्रति अधिक से अधिक लोगों 
को जागरूक किया जाए, क्योंकि 
स्वास्थ्य बीमा कार्ड पंजाब के 
सभी नागरिकों की बेहतर स्वास्थ्य 
सेवाओं के लिए बेहद अहम है। 
अधिकारियों ने उन्हें योजना के 
लिए तैयार किए गए बुनियादी ढांचे, 
डिजिटल प्रक्रियाओं और प्रशासनिक 
सुधारों की जानकारी दी। इस अवसर 
पर डिप्टी डायरेक्टर डॉ. सुरिंदर 
कौर, सिविल सर्जन डॉ. संगीता 
जैन, मेडिकल कॉलेज के कार्यकारी 
प्राचार्य डॉ. नवदीप सैनी, एसएमओ 
डॉ. परमिंदरजीत सिंह सहित अन्य 
वरिष्ठ अधिकारी मौजूद रहे।

मुख्यमंत्री स्वास्थ्य योजना के क्रियान्वयन की समीक्षा

स्वास्थ्य विभाग की निदेशक ने किया 
जिला अस्पताल मोहाली का दौरा जसबीर सिंह | डेराबस्सी

समर न्यूज 

गुलमोहर सिटी सोसाइटी में आज 
पुलिस प्रशासन की ओर से सुरक्षा 
व्यवस्था को सुदृढ़ करने हेतु एक 
विशेष चेकिंग अभियान चलाया गया। 
इस संपूर्ण ऑपरेशन की रूपरेखा और 
रणनीति एसपी नवनीत सिंह माहल 
एवं डीएसपी राजेश हस्तिर के कुशल 
नेतृत्व में तैयार की गई थी। पुलिस 
की इतनी बड़ी टुकड़ी को एक साथ 
सोसाइटी में देखकर वहां रहने वाले 
नागरिकों के बीच काफी गहमागहमी 
और चर्चा का माहौल बना रहा। इस 
दौरान पुलिस बल ने सोसाइटी के 
चप्पे-चप्पे पर अपनी पैनी दृष्टि रखी 
ताकि किसी भी प्रकार की संदिग्ध 
गतिविधि पर प्रभावी रूप से अंकुश 
लगाया जा सके। इस विशेष कार्यवाही 
की मुख्य बात यह रही कि एसपी 
नवनीत सिंह माहल और डीएसपी 
राजेश हस्तीर स्वयं मुख्य रूप से 

मौके पर उपस्थित रहे और अपनी 
प्रत्यक्ष देखरेख में पूरी कार्यवाही को 
सफलतापूर्वक अंजाम दिया। उनके 
साथ डेराबस्सी थाना प्रभारी सुमित 
मोर और मुबारकपुर चौकी इंचार्ज 
कुलवंत सिंह ने अपनी पूरी टीम के 
साथ मोर्चा संभाला। प्रशासन की 
यह संयुक्त टीम आज सुबह 11:00 
बजे के आसपास पूर्ण तैयारी के साथ 
गुलमोहर सिटी पहुंची और तुरंत 
अपनी सघन खोजबीन एवं चेकिंग 
कार्यवाही प्रारंभ कर दी। पुलिस ने 
सर्वप्रथम सोसाइटी के प्रवेश और 
निकास द्वारों को सुरक्षित किया और 
तत्पश्चात भीतर खड़े वाहनों की गहन 
तलाशी लेनी शुरू की। इस अभियान 
के अंतर्गत मोटरसाइकिल, कार और 

अन्य निजी वाहनों के दस्तावेजों की 
सूक्ष्मता से जांच की गई। अधिकारियों 
ने इस बिंदु पर विशेष ध्यान दिया 
कि कहीं कोई लावारिस या संदिग्ध 
वाहन सोसाइटी की शांति भंग करने 
के उद्देश्य से तो वहां खड़ा नहीं किया 
गया है। पंजाब में कानून-व्यवस्था को 
और अधिक सुदृढ़ करने हेतु पुलिस 
इन दिनों अत्यंत सक्रिय भूमिका में 
नजर आ रही है। इसी क्रम में की गई 
इस कार्यवाही के दौरान प्रत्येक आने-
जाने वाले वाहन की चेकिंग की गई 
और कुछ व्यक्तियों से पूछताछ भी की 
गई। जिन वाहन मालिकों के पास पूर्ण 
दस्तावेज उपलब्ध नहीं थे, उन्हें कड़ी 
चेतावनी दी गई और भविष्य में नियमों 
का पालन करने का निर्देश दिया गया।

गुलमोहर सिटी में पुलिस की बड़ी कार्रवाई, 
अवैध गतिविधियों पर कसा शिकंजा


